
沈惠美

月娘的形狀初一、十五都不一樣，於是創作這一首詩，來形容月娘形狀的改變。同時可以配

合孩童自然課「觀察月亮」的單元，提高孩童學習的興趣。

月娘啊！月娘！

按怎的身材你才會滿意？

看你初一吃到十五暝，

變甲一粒圓！圓！圓！

予阮看甲真佮意。

爲何過了十五暝，

月娘你又閣來減肥？

看你一工一工消瘦去，

瘦甲一枝若竹枝，

強強就欲看無你。

月娘

月娘啊！月娘！

到底按怎的身材你才會滿意？

無論你是肥抑瘦，

阮攏感覺真佮意。

只要有你相伴的暗暝，

阮就會睡甲甜！甜！甜！

臺灣閩南語
教 師 組

